
 
 

 
KITIKMEOT INUIT KATUTYIQATIGIT 

 
NIRUAQNAMUT TUNITYUTIT, AKILIQTUTIT, 

TUHAQHITAINIQMUT MALIGAIT 
 

Angiqtat Katimayit, Aktuupa 22 2026 

I. UNNIQTUTIT 
 
“atimayini katimayit” tukilik tapkuat katimayini katimayit tapkununga Kitikmeot Inuit 
Katutyiqatigit. 

 
"uuktuqvik pivikha" tukilik tamna pivikha pigiaqhugu siksit havaguhit hivuani niruarniq 
ublua kikliqaqlunilu talvani 12 ulaami niruaqnaup ubluani. 

"tunihiyut timiuyut" tukilik tamna timiuyuq atiliuqhimayuq tunihiyut malikhugu tamna   
Income Taxasit Maligaqyuat. 
 
"tunityut" ilalgit maniit, kivgaqtutit hunatlu kihimik ilaungittut ikayuqtuiyut havaktit uvaluniit 
kitutliqak hunat hanayai ikayuqtuq havaktuq. 
 
"niruarnaq akiliqtutit" tukilik kitutliqak aktilat akiliqtauyut uvaluniit pipkarutauyut atuqni 
atuqtitlugu uuktuqtut pivikha aturahuaquyangi uvaluniit akiraqtuqni niruartaunia tamna 
uuktuqtuq ilalgitlu kitutliqak ikayutit hunat uvaluniit kivgaqtutit. 
 
“niruaqti” tukilik kinaliqak atiliuqhimayuq malikhugu tamna Nunavut Nunatarut Angirut 
tamnalu 16-nik ukiunik ukiulik uvaluniit avataanut atiliuqhimayuqlu tamnaunia Kitikmeot 
Nunataqatauyuq pihimayailu tamaita ahii pilarutit kivgaqtuiyaq tamnaunia Katimayi 
uvaluniit Havakti tapkununga Kitikmeot Inuit Katutyiqatigit. 

“hivuani-niruarnaq akiliqtutit” tukilik kitutliqak aktilat akiliqtauyut uvaliniit pipkaqtauyuq  
atuqta atuqtitlugu tamna hivuani-niruarniq pivikha aturahuaqtitni uvaluniit akiraqtuqni 
tamna niruaqtaunia tamna inuk uuktuqtulaq hivunikhami niruaqnami ilaliklu kitutliqak 
ikayutit kivgaqtutit uvaluniit hunat. 
 
“hivuani-niruarnaq pivikha” tukilik tamna pivikha pigaiqniani pingahut tatqiqhiutit hivuani 
tamna hivulliq ubluq uuktuqvikhaq pivikha kikliqaqlunilu hivulliq ubluani uuktuqvik pivikha. 

“ikayuqtuq havakti” tukilik kitutliqak kivgaqtut piqaqtita akiiittumik kialiqak inuup hilataani 
havakvit ikaqnit taphuma inuup, kihimik ilaqangittuq kivgaqtut piqaqtita taphuma    tamna 
inmik-havaktuq pikpat tamna kivgaqtut ilagikpagu atuqpaktut niuvruta uvaluniit ahiagut 
akiliqtakhaq taphumunga inungmun.



 

II. TUNITYUTIT 
 
1. Kinaliqak uuktuqtuq pitaqtuq ikayutmik inungmit, kuapurisanmit, katutyiqatiginit, 

katimayinit, katutyiqatmit uvaluniit ahia timiuyuq hivuani pigiaqnianit tamna 
uuktuqtut pivikha. 

 
2. Atuqtitlugu tamna uuktuqvik pivikha, tamna uuktuqtuq kihimik pilalilaq tunityutinik 

uuktuqniqmut akiliqtutit akiliqtutitlu malikhugit ukuat maligait. 
 
3. Tamna uuktuqtuq pilalilaq tunityutinik inungmit nunaliuyuq tahamani Kitikmeot 

avikhimaniani Nunavut. 
 
4. Tamna uuktuqtuq pitalaq tunityutmik tapkunanga kuapurisan tamnaukpat Inuit 

Nanminiriya (unniqtuqniagut malikhugu Nakataani 24.1.1 tapkunani Nunavut 
Angirut) pikpat tamna Inuk Anginiqhamik Nanminilik tamna atiliquhimayuq talvani 
NTI Inuit Atuiliuqvik Titiqni talvangaqhimayut ilangani tapkuat nunaliuyut tahamani 
Kitikmeot Avikhimania (talvanga Kingaok, Omingmaktok, Ikaluktutiak, Uqhuqtuuq, 
Kugaaruk, Kugluktuk, uvaluniit Taloyoak) nunataqatauyuqlu nanminilik 
mikiniqhamik 51% talvani nanminilgup nirualat avikhiviunit 

 
5. Tamna uuktuqtuq pitalaq tunityutmik talvanga kuapauyut katutyiqatigit piqaqtitni 

pikpat katutyiqatigit: 
 

(a) atuqta nanminiqarniq tahamani Kitikmeot avikhimaniani Nunavut;  
(b) ilauyut anginiqhamik Kitikmeot Inuit, tamnalu 
(c) attataqhimayut talvunga tunityut titiqnit taphuma ilikkut pitaqvi 

aktilatlu piyutauyut tunityutmut. 
 
6. Kinaliqak uuktuqtuq pitalaittuq tunityutmik, nanminiqminut uvaluniit ahiagut, 

tapkunanga maniliuqtiungittunit kuapurisan, katimayit uvaluniit katutyiqatit. 
 

7. Nalait uuktuqtut angilaitat tunityutit, nanminiq uvaluniit ahiagut, tapkunanga ahiinit 
kavamauyut uvaluniit timiuyut. 

8. alait uuktuqtut angilaitat tunityutit talvanga inungmit, kuapiurisan, uvaluniit 
katutyiqatigit avatqumakpat $2,000. 

 
9. Tapkunani aulatyutit uuktuqtunut pipkaqtauyut tunityutinut hunat uvaluniit 

kivgaqtutit, tamna aktilanga tunityutip avatqulaqta $2,000. 
 
10. Tamna uuktuqtuq naamagilaqta taihimaittuq tunityut avatqungitpat $100. 
 
11. Atuqat uuktuqtuq pitaqnia taihimaittumit tunityut avatqukpat $100, tamna 

uuktuqtuq piyalik: 
(a) Utiqtitlugu tamna ilaa taphuma tunityut avataani $100 talvunga 

tunihiyumut naunaiqhimakpat tamna tunihiyuq; uvaluniit 
(b) Pikpat naunaiqnia tunihiyuq piyaulaitpat, tuyuutigilugu tamaat 

tunityut talvunga Ataniq Niruaqtuliqiyi Havakti iliyukhaq talvunga 

Nunavut Maniktait. 

12. Tamna uuktuqtuq piyalik titiqni tuhaqhitautiginilu tamaita tunityutit pitaqni 
atuqtitlugu tamna uuktuqtut pivikha tamnalu, tapkununga tunityutit avatqutat $100, 
tamna havaktilluaq havaktuq piyalik titiraqnia tuhaqhitautigilugulu atia turarutalu 
tamna tunihiyuq. 

 
13. Tapkunani tunityutauyut piyauhimaittut taphuminga manikmik, tamna uuktuqtuq 

piyalik aktilanga tunityut hunat kivgaqtutitlu pihimani niuvrutauninut aktilat tapkuat 
hunat kivgaqtutitlu. 

 
14. Tamna uuktuqtuq pipkaiyuq hatqiqtitininik taiguakhanut uvaluniit tuhaqhitautinut 

piyalik piqaqtitnia tamna tuhagakhaliuqtuq uvaluniit tuhaqhityutiliuqtuq 
hatqiqtakhamik naunaipkutalikmik, titiqatigut, tamna uuktuqtuq 
akiliqtutauniantamna hatqiqtityut. 

15. Tamna uuktuqtuq piyalik, qangiqtitnagit 60 ublut kinguagut niruarniq ublua, 
pipkaqni ikayutit pihimayut akiliqtutaungittut taphuma uuktutainut  

(a) Talvunga tunihiyit timiuyuq taphuma uuktuqtup aturumayai tahamani Kitikmeot 
avikhimania; uvaluniit 

(b) talvunga Nunavut Tigumiaqtit. 
 
16. Tapkunani uuktuqtuq pipkaqni amiakut tunityutit talvunga tunihiyinut timigiya 

uvaluniit talvunga Nunavut Tigumaiqtit tamna uuktuqtuq piyalik qangiqtitnagit 30 
ublut pipkaqni aittutit, tuyutigini, talvani angiqhimayani tatatiqvik, tuhaumatyut 
aittutmik talvunga Ataniq Niruaqtuliqiyi Havakti. 

17. Tamna uuktuqtuq pihimayuq uukturniq akiliqtakhaniktuq pitalaq ilagiarutinik 
tunityutit qangiqtitnagit 60 ublut kinguagut niruarnaq ublua. 

18. Ilagiarutit tunityutit pitaqnit qangiqtitnagit 60 ublut kinguagut niruarnaq ublua piyalik 
pihimaniraqnia atuqtitlugu tamna uuktuqataunia pivikha. 

III. AKILIQTUTIT 
 
19. Tamna inuk pinguqhimayuq uuktuqtuq piyaqangittuq: (a) akiliqtuqni aktilat, 

uvaluniit atuqni niruaqtitnagit akiliqtutit tamnalu niruarniq akiliqtutit, avatqutni 
$30,000 tamnalu (b) talvani niruaqtitnagit pivikha tamnalu uuktuqniq pivikha, 
atuqni aktilanga taphuma nanminiq manikhat avatqinagit $20,000 taphuma 
uukturniq. 

20. Tamna uuktuqtuq piyalik pihimani naamaktumik titiqnit tunityutit pitaqnit tamnalu 
niruarniq akiliqtutit atuqni. 

 
21. Tamna uuktuqtuq akiliqhilaq taphuma inminik naamaktumik aularniq nirityutiniklu 

akiliqtutit tapmaittut akiliqtutit piyaqangittut ihumagiyauni tapkuat niruarniq 
akiliqtutit. 

 
22. Tamna uuktuqtuq piyalik ihuaqhihimani uqauhit tapkuat unniqtuttiaqni akiliqtugat 

piyauni piplugu aularniq nirityutitlu akiliqtutit tapkuatlu naunaipkutai tamnalu pitaqni 
naunaipkutauni akiliqtutit. 

23. Tamna Ataniq Niruaqtuliriyi Havakti pipkaqni tuniyauni tiliurutit uuktuqtunut piplugit 

tapkuat pitquhi akiliqtutit tapkuat akiliqtaulat tapkunanga, and reimbursed to, a 
candidate. 

IV. TUHAQHITAUTIT - ELECTION CONTRIBUTIONS AND EXPENSES 
 
24. Qangiqtitnagit 60 ublut kinguagut niruarnaq ublua, tamaita uuktuqtuq piyalik 

tuyuqnia talvunga Ataniq Niruaqtuliqiyi Havakti: 
 

a. tamna nalaumayuq sainiqnia utiqtitnia tatatiqvikmi naamagiyauyuq 
taphumanga Ataniq Niruaqtuliqiyi Havakti, piqaqtitni unnittiaqni 
uqauhit piplugu tamna: 

i. tamna katitlugu aktilaq tunityutit pitaqnit atqutitlugu tamna uuktuqtut 
pivikha, 

ii. tamna totalkatitlugu aktilaq tunityutit pitaqnit kinguagut niruarnaq 
ublua kihimik piniraqtai piyauni atuqtitlugu tamna uuktuqtut pivikha, 

iii. tamna ilikkut aktilat tunityutit avataani $100 tamnalu atia turarutalu 
atuni taimaittut tunihiyut, 

iv. tamna anginiqhamik aktilaq katitauyut talvani katimaniq, nnumirniq, 
niriqyuarniq uvaluniit ahii halinit tamnalu atia atuni ikayuqtuiyut 
katimaniqmik, numirniq, unnugumitarniq uvaluniit ahii hulinit, 
tamnalu tamaita niruarniq akiliqtutit ilautitlugu ihuiginahugiyauyut 
akiliqhimaittutlu utiqviunit; 

b. akiliqtat naunaipkutauni akiliqtat niruarniq akiliqtutit; tamnalu 
c. tamna uqaqnia, talvani angiqtauyuq tatatiqvik, piya taphuma uuktuqtuq. 

 
25. Tamna uuktuqtuq tukhilaq talvunga Ataniq Niruaqtuliqiyi Havakti taphumunga 

uigunia pivikha kiklikha tuhaqhityutauni Ataniq Niruaqtuliqiyi Havakti tamna utiqni, 
akiliqtutit uqaqnitlu tamnalu Ataniq Niruaqtuliqiyi Havakti pilaq tuninia uigutyut 
pivikha taimaittunut pivikha tamnatut Ataniq Niruaqtuliqiyi Havakti ihumagiyai 
naamagiakhai. Tamna tukhiraut piyalik hatqiqtitni hanganut hivuani tamna kiklikha 
tamna pivikha kiklikha.  

V. ATURIAQAQTITINIQ 
 
26. Tamna uuktuqtuq pihimainariaqaqtai tamaita turangayut titiqat naunaipkutainut 

atuqnilu tapkuat tunityutit atuqtitlugu niruarniq pivikhainut malruknut ukiuk 
kinguagut iniqtiqnia tamna uuktuqtut pivikha piyaliklu pipkaqni taimaittut titiqat 
piyaulat talvunga Ataniq Niruaqtuliqiyi Havakti tukhiqtaukpat taimalu titiqni 
qiniqtaukpat atuqtauyalgit kihimituaq piplugit naunaiqni naliat uuktuqtut 
malikhariakhai uuminga maligaq. 
 

27. Tamna uuktuqtuq pilalaittuq uuktuqnia tahamani Kitikmeot Inuit Katutyiqatigit 
niruarniq tallimanut ukiut pikpat tamna Ataniq Niruaqtuliqiyi Havakti naunaiqagit 
taimaittut uuktuqtuq pingitpat takuyanut maliknit piplugu una maligaq tamnalu 
Ataniq Niruaqtuliqiyi Havakti ihuaqhihimayalik titiqat taimatut inuup atia ublutlu 
pilaitai. 

 
28. Kitutliqak ihuagutit hatqiqni atuqni tahapkuat Maligait naunairialgit malikhugit 

kitunutliqak pityuhi Kitikmeot Inuit Katutyiqatigit inikhanik qakutikkut. 

